
313 Neem my lewe laat dit  Heer 

 

O, die vreugde wat Hy gee, 

vreugde wat ek nooit kon vind; 

deur Hom word my hart tevree, 

is ek vrolik, bly gesind. 

Neem my hande, maak hul sterk! 

laat ek in u liefde werk, 

neem my voete, skoei hul, Heer, 

met bereidheid tot u eer. 

Neem my stem en laat my sing, 

U, my Koning, hulde bring! 

Laat my mond, deur U gevra, 

steeds die blye boodskap dra. 

Neem my goud en silwer, Heer, 

niks noem ek my eie meer. 

My verstand en kennis moet 

slegs u werk op aard’ bespoed. 

Neem my wil so swak van daad; 

neig dit na u wyse raad; 

neem my hart vir U tot troon; 

wil gedurig daarin woon. 

Neem my liefde, hoe gering, 

al sy skatte wil ek bring; 

neem myself, my alles bly, 

Heer, vir ewig U gewy! 

